ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀՀ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՍՏԻԿԱՆՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը՝ պայմանավորված է ՀՀ ոստիկանության Լոռու և Շիրակի մարզերում պարեկային ծառայության ներդրման նպատակով ավտոտրանսպորտային միջոցների ձեռքբերման, դրանց նպատակային նշանակությանը համապատասխան կահավորման նպատակով լրացուցիչ անհրաժեշտ միջոցներ նախատեսելու հանգամանքով։  

2. Կապը ռազմավարական փաստաթղթերի հետ.
Նախագիծը բխում է ՀՀ կառավարության 2020թ-ի ապրիլի 23-ի <<Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին>> թիվ 638-Լ որոշման 2-րդ հավելվածի` պարեկային ծառայության նյութատեխնիկական հագեցվածության ապահովման պահանջներից («Պարեկային ոստիկանության ծառայության և Օպերատիվ կառավարման կենտրոնի ներդրում» ուղղության 5,1 կետ):

3. Ընթացիկ իրավիճակը, խնդիրները և կարգավորման բնույթը․
Նախագծով նախատեսվող ծախսերի  գծով ՀՀ ոստիկանության ընթացիկ տարվա բյուջեով միջոցներ հատկացված  չեն,  քանի որ բյուջետային քննարկումների ժամանակ առկա պահանջարկն ամբողջությամբ, քանակական և գումարային առումով,  հստակեցված և գնահատված չէր։ Բացի այդ նախորդ տարվա ավարտին որոշակիացվեց նաև արտաքին աղբյուրներից տվյալ ծախսերի գծով ֆինանսավորման բացակայությունը։ 
Ըստ այդմ նախագծով նախատեսվում է  1158 ծրագրով սահմանված հատկացումներն ավելացնել 2,035․1 մլն․ դրամով, որից՝
· 11001 միջոցառման  «Կապի ծառայություններ»` 4214, «Մասնագիտական ծառայություններ»` 4241 և «Գրասենյակային նյութեր և հագուստ»` 4261 հոդվածները,  համապատասխանաբար ըստ հոդվածների՝ 15,4  մլն. դրամով, 50,9 մլն. դրամով և 0,9 մլն. դրամով:
Նշված միջոցները նպատակաուղղվելու են 2022թ. ապրիլին Լոռու և Շիրակի մարզերում գործարկվող նոր պարեկային ծառայության  տրանսպորտային միջոցների կահավորման և օպերատիվ կապի ապահովման համար տվյալների փոխանցման,  չափագրական հետազոտությունների և տեղեկագրական քարտեզների կազման ծառայությունների, ինչպես նաև պարեկային տրանսպորտային միջոցներում  տեղադրվող ջերմային տպիչների ջերմազգայուն թղթի ձեռք բերմանը (պայմանով կնքված պայմանագրերի ծածկագրեր՝ ՀՀ Ո ԳՀԾՁԲ-ՉԱՓԱԳՐՈՒՄ/2022/Հ-13, ՀՀ Ո ԳՀԾՁԲ-ԾԱՌ/ԿՏՏՎ/2022-12, ՀՀ Ո ԳՀԾՁԲ-24-ԾԱՌԱՅՈՒԹՅՈՒՆ-2022/ԿՏՏՎ, ՀՀ Ո ԳՀԾՁԲ-2022/ՔԱՐՏԵԶ)։ 

· 31001 միջոցառման «Տրանսպորտային սարքավորումներ» 5121 հոդվածի գծով  հատկացումները նախատեսվում է ավելացնել 289.9 մլն. դրամով:
Անհրաժեշտությունը պայմանավորված է  2022թ. ապրիլին Լոռու և Շիրակի մարզերում գործարկվող նոր պարեկային ծառայության համար 140 տրանսպորտային միջոց ձեռքբերելու նպատակով «Գնումների մասին» ՀՀ օրենքի 15-րդ հոդվածի 6-րդ կետի հիման վրա (պայմանով) կնքված պայմանագիրը կատարման ընդունելու հանգամանքով:
Խնդիրը կայանում է նրանում, որ ՀՀ կառավարության 2021թ. դեկտեմբերի 23-ի թիվ 2121-Ն որոշման 10-րդ հավելվածով պարեկային մեքենաների գնման գները, ըստ տրանսպորտային միջոցների տեսակների, սահմանվել են 12,885,0 և 17,885,0 հազարական դրամների չափերով: Սակայն սահմանված ընթացակարգով հայտարարված մրցույթի արդյունքում հաղթող ճանաչված մասնակիցը առաջարկել է տրանսպորտային միջոցների միավորի համապատասխանաբար 16,140,0 և 18,771,5 հազ. դրամ գնման գներ (պայմանագրի ծածկագիր` ՀՀ Ո ԷԱՃԱՊՁԲ-43-2022-ԱՎՏՈ): Արդյունքում, ՀՀ  ոստիկանության ընթացիկ տարվա  բյուջեով հատկացված միջոցները  բավարար չեն նախատեսվող ամբողջ քանակը գնելու համար։   Լրացուցիչ անհրաժեշտ է 289,9 մլն. դրամ:
[bookmark: _GoBack]Վերոգրյալով պայմանավորված նախատեսվում է փոխարինել նաև տրանսպորտային միջոցների մատակարարման ժամկետը՝ պայմանագրով սահմանված ս․թ․ մարտի 1-ի փոխարեն՝ սահմանելով պայմանագրի կողմերի իրավունքները և պարտականությունները ուժի մեջ մտնելու մասին համաձայնագրի ուժի մեջ մտնելու օրվանից հետո 20 օր։ 
«Վարչական սարքավորումներ» 5122 հոդվածով  հատկացումները նախատեսվում է ավելացնել 1․678,1 մլն. դրամով, որը նպատակաուղղվելու է պարեկային տրանսպորտային միջոցների՝ 150 միավոր, 252,0 մլն․ դրամ ընդհանուր գումարով «Mobile» համակարգի (պայմանվով պայմանագրի ծածկագիր՝ ՀՀ Ո ՀՄԱԱՊՁԲ-47-ՄՈԲԱՅԼ/2021/ՊԾ), ռադիոցանցի՝ 613,8 մլն․ դրամ գումարով (պայմանվով պայմանագրի ծածկագիր՝ ՀՀ Ո ԷԱՃԾՁԲ-37-ՌԱԴԻՈՑԱՆՑ/2022/ԿՏՏՎ), տեսահսկողության համակարգի՝ 151,9 մլն․ դրամ (ՀՀ Ո ԷԱՃԱՊՁԲ-32-ՏԵՍԱԽՑԻԿ/2022/ՊԾ), համացանցային տեսախցիկների՝ 150 միավոր, 145,3 մլն․ դրամ գումարով (պայմանով պայմանագիրի ծածկագիր ՀՀ Ո ԷԱՃԱՊՁԲ-22-ՏԵՍԱԽՑԻԿ-2022/ԿՏՏՎ), խմածություն չափող սարքերի՝ 150 միավոր, 147,0 մլն․ դրամ (պայմանով պայմանագիրի ծածկագիր ՀՀ Ո ԲՄԱՊՁԲ-ԽՄԱԾՈՒԹՅՈՒՆ/2022/Հ-14),  համակարգչային պլանշետների՝ 200 միավոր, 78,8 մլն․ դրամ (պայմանով պայմանագիրի ծածկագիր ՀՀ Ո ԷԱՃԱՊՁԲ-2022/ԿՏՏՎ/ՊԼԱՆՇԵՏ)  և գնումների պլանով նախատեսվող և պարեկային ծառայությանն անհարաժեշտ այլ գնման առարկաների ձեռք բերմանը։   
Հաշվի առնելով այն հանգամանքը, որ ս/թ ապրիլից Լոռու և Շիրակի մարզերում պետք է գործարկվի պարեկային ծառայությունը՝ պարեկային ավտոմոբիլներում mobile համակարգ (տեղադրումով) գնման առարկայի ձեռքբերումը նախատեսվում է իրականացնել «ՀՄԱ» գնման ձևով՝ հիմք ընդունելով ՀՀ կառավարության 526-Ն որոշման 23-րդ կետի 5-րդ ենթակետի գ պարբերությունը՝ «․․․ Սույն ենթակետի համաձայն հրատապ է համարվում այն կարիքը, որը պետք է ամբողջ ծավալով բավարարվի` պայմանագրի կատարման արդյունքն ամբողջ ծավալով ընդունվի գնման պահանջի ծագման օրվանից մինչև երեսուն օրացուցային օրվա ընթացքում՝ պայմանով, որ հրատապ համարվող ապրանքի մատակարարումը, աշխատանքի կատարումը կամ ծառայության մատուցումը պետք է սկսվեն այնպիսի ժամկետում, որի ընթացքում գնման մրցակցային որևէ ձևի կիրառումը ժամկետի առումով անհնար է»։

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
«Հայաստանի Հանրապետության 2022 թվականի պետական բյուջեում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու Հայաստանի Հանրապետության ոստիկանությանը գումար հատկացնելու մասին մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

5. Նախագծի մշակման գործընթացում ներգրավված ինստիտուտները և անձինք.
ՀՀ ոստիկանություն։

6. Ակնկալվող արդյունքը.
	Լոռու և Շիրակի մարզերում Պարեկային ծառայության սահմանված ժամկետում գործարկմանն  անհրաժեշտ նյութատեխնիկական  հագեցվածության ապահովում։ 	

											      ՀՀ  ոստիկանություն

